
Anim-ne-Anim Nkyerԑmu Dwumadie 
 

Yԑwↄ wↄn a wↄde wↄn ano kyerԑkyerԑ ↄkasa mu wↄ 

ACPS a wↄbԑboa mmusuakuo ahodoↄ wↄ berԑ a 

wↄbԑba abԑhyia wↄ wↄn mma no sukuu mu anaa 

wↄbԑba ACPS dwumadie bi ase. 
 

Sԑ wopԑ sԑ wↄdom wo saa mmoa yi bi a ԑwↄ sԑ woyi 

wo ba no sukuu no asotire sukuu nna 5 ankyi ansa na 

berԑ no aduru sԑdeԑ ԑbԑyԑ na wo nsa bԑka wↄn. 
 

Yԑbԑtumi de Nkyerԑmufoↄ aba nhyiamu ahodoↄ 

bebree bi te sԑ Awofoↄ ne Akyerԑkyerԑfoↄ 

Nhyiamu, Mmↄfra Adesua ho Nhyiamu, Wↄn a 

Wↄwↄ Dԑmdie, Sԑ Obi Nsa Bԑtumi Aka Biribi, ne 

IEP nhyiamu ase. Nkyerԑmufoↄ bԑtumi asan aboa 

wↄ sukuu dwumadie bi te sԑ Anwummerԑ Dwuma a 

wↄdi berԑ a wↄabue sukuu foforↄ, PTA nhyiamudie, 

nkyerԑkyerԑ ahodoↄ ne deԑ ԑkeka ho! 
 

 

 

Nkrataa so Nkyerԑaseԑ Dwumadie 
 

ACPS kyerԑkyerԑ division-wide nkrataa ase de boa 

sukuu ne awofoↄ nkutahodie. Saa nkrataa yi be ne: 

division nhyehyԑeԑ a ԑwↄ hↄ ma sukuu, 

hwirenhwiren berԑ mu amanneԑbↄ, dintwerԑ ne 

fↄↄmo a wↄtwerԑ so de gye obi ba sukuu no mu, 

apomuden ne bammↄ ho nsԑm, fↄↄmo a asuafoↄ fa 

so srԑ kwan, asotweԑ lԑtԑ ahodoↄ, awofoↄ nwoma a 

ԑfa sukuu no ho ne nokwasԑm nketenkete, 

adesuadeԑ a obi bԑtumi ayi mu bi ne ԑho ntotoeԑ, 

adwabↄ anaa dwumadie ahodoↄ a ԑnni nneԑma a 

wↄsua wↄ nnwoam mu no mu ahodoↄ ho nsԑm a 

ԑkyerԑ kwan a obi bԑtumi afa so akↄ bi, mmↄdemmↄ 

ho amanneԑbↄ, ne dwumadie pↄtee biara ho 

amanneԑbↄ a ԑnyԑ yeinom nko ara . 
 

Sԑ wowↄ krataa bi a wohia mmoa ansa na woate 

aseԑ a, yԑsrԑ yi sukuu adwumayԑfoↄ no asotire .   

Wowↄ nsԑmmisa anaa dadwene bi ?  
Wohia mmoa? 

 

Sԑ wowↄ asԑmmisa biara anaasԑ wopԑ sԑ wosrԑ ma 

wↄma wo nkyerԑmuni anaa nkyerԑaseԑni a, yԑsrԑ 

bisa ACPS adwumayԑfoↄ no bi ma ↄmmoa wo. 



Nkyerԑaseԑ ne Nkyerԑmu Dwumadie 

Anisobue  
 

Alexandria City Public Schools Asuafoↄ mu 

bԑboro 50% na wↄka kasa foforↄ bi a ԑnyԑ Borↄfo 

wↄ fie. Kasa a ACPS asuafoↄ taa ka pa ara ne 

Spanish, Amharic ne Arabic. 
 

 

Sԑdeԑ ԑbԑyԑ a yԑbԑtumi aboa ama nkutahodie akↄ 

so yie wↄ sukuu ahodoↄ, asuafoↄ ne mmusuakuo 

no ntam nti, ACPS language access services 

(ACPS Ͻkasa mu nteaseԑ dwumadie) no bi ne: fon 

so nkyerԑmu (a ԑnam Language Line so), anim-ne-

anim nkyerԑmu, ne nkrataa so nkyerԑaseԑ 

dwumadie. 

Nkyerԑaseԑ ne Nkyerԑmu Dwumadie  

Sԑ wone wo ba no sukuu di 

nkutaho daa a, ԑyԑ anamↄn a 

ԑboa wo ba no adesua pa ara.  

The Language Line so  

Nkyerԑmu Dwumadie  
 

Language Line yԑ adwumakuo a wↄfa fon so boa 

mmusuakuo a wↄka kasa ahodoↄ sԑdeԑ wↄbԑtumi 

ne wↄn mma sukuu adwumayԑfoↄ adi nkutaho 

wↄ wↄn ankasa kasa mu wↄ berԑ a wↄn ani ku 

amammerԑ mu nsonsonoeԑ ho. 
 

Wↄnam Language Line dwumadie so bԑma, wo 

ba no sukuu no afrԑ nkyerԑmuni wↄ fon so. Su-

kuu dwumayԑni no bԑfrԑ Language Line nↄma no 

na wabisa kasa a wohia no. Afei ԑwↄ sԑ wotwԑn 

kↄpem sԑ nkyerԑmuni no bԑba ahoma no so, ԑtaa 

di sima 1-2 . 

Kwan a wobԑtumi afa so ama wo nsa 

aka mmoa yi 
 

Yԑwↄ akwan ahodoↄ wↄ hↄ a wobԑtumi afa so ama 

ACPS adwumayԑfoↄ ate sԑ wohia Nkyerԑaseԑ ne 

Nkyerԑmu ho Mmoa : 
 

 Sԑ woretwerԑ wo ba no din wↄ ACPS a, yԑsrԑ 

ma odwumayԑni (a Ͻretwerԑ din no) nhunu 

kasa a wopԑ sԑ wↄfa so ne wo di nkutaho . 

 Sԑ wokↄ ACPS sukuu mu anaa ↄfese biara a 

hwehwԑ “Interpretation Services Available 

(Nkyerԑmu Mmoa a Ɛwↄ Hↄ)” poster (a ԑfam 

hↄ) no. Afei, fa wo nsa si ↄkasa no so na 

ACPS dwumayԑni bԑfra nkyerԑmuni wↄ fon so 

ama wo. 

 
 
 
 
 
 
 
 
 
 
 
 
 
 
 
 Sԑ wo kasa no nni krataa no so a, yԑsrԑ, bisa 

na wↄmma wo “Language Identification 

Guide (Nwoma a ԑboa ma wↄda kasa a 

wↄrehwehwԑ adi),” a kasa bԑboro 100 na 

ԑwom no.  


